Pag-aaral ng Bibliya
Aralin para sa Marso 15
Pagbibigay sa Iba

Pangunahing Talata: "Palaging magkakaroon
ng mga dukha sa lupain. Kaya't iniuutos ko sa
iyo na bukas-palad kang magbigay sa mga
dukha at sa ibang Israelita na
nangangailangan.”

Deuteronomio 15:11

Piniling Kasulatan:
Deuteronomio 15:4-11

Ang aklat ng Deuteronomio ay inilalarawan bilang
buod ng buong batas ng Diyos. Halos buong aklat
ang muling nagbabalik-aral sa mga utos at tagubilin
na ibinigay ng Diyos sa mga Israelita sa
pamamagitan ni Moises. Ibinigay ng Diyos ang
kaniyang batas sa Israel bilang mga tagubiling dapat
nilang sundin. Ipinapakita sa atin ng mga
sumusunod na salita ni Moises na ang batas ng
Diyos ay parang gabay sa pamumuhay, kung baga.
“Ipinag-utos sa atin ng Panginoon na gawin ang
lahat ng mga tuntuning ito, na katakutan ang
Panginoon nating Dios, sa ating kabutihan sa lahat
ng panahon, upang mabigyan Niya tayo ng buhay,
gaya ng ating pagkakaroon nito sa araw na ito."
Deuteronomio 6:24

Sa konteksto ng kabutihan ng Diyos, sinabi niya sa
Israel, sa pamamagitan ni Moises, na hindi
kailanman kailangang umiral ang kahirapan sa Israel
kung susunod ang mga tao sa kaniyang mga utos.
Ang ating aralin ay matatagpuan sa bahagi ng

Deuteronomio na nakatuon sa iba't ibang tagubilin
tungkol sa pagsamba. Hinahati ng nakaraang
kabanata ang mga hayop sa malinis at marumi at
nagbibigay ng mga tagubilin sa pagbibigay ng ikapu.
Tinalakay naman ng sumunod na kabanata ang
Paskwa ng Paglabas ( ), ang Pista ng Paglabas
(Passover), at iba pang mga pista sa kalendaryo ng
pagsamba ng mga Israelita.

Ang Deuteronomio 15 ay maaaring ituring na
paunang pahiwatig ng mga salita ng Diyos na
matatagpuan sa Isaias 58:6,7, kung saan sinasabi
Niya kung ano ang Kanyang hinihingi sa pagsamba:
"Hindi ba ito ang pag-aayuno na aking pinili: na
paluwagin ang mga gapos ng kasamaan, na alisin
ang mabibigat na pasanin, na palayain ang mga
pinahirapan, at na basagin ninyo ang bawat
pamatol?" Hindi ba ito ang pag-aayuno na aking
pinili:. na ipamahagi ang iyong tinapay sa
nagugutom, at dalhin sa iyong bahay ang mga
dukhang pinalayas; kapag nakita mo ang hubad,
takpan mo siya, at huwag kang magtago sa iyong
sariling laman?"

Ipinapaliwanag ng aralin natin ang paraan ng
pamumuhay ng mga Israelita sa pagsamba sa
Diyos. Dapat nilang sundin ang taon ng sabatiko
tuwing ikapitong taon, na sa panahong iyon ay dapat
ipatawad ang mga utang. (Deuteronomio 15:1-3).
Dapat nilang buksan ang kanilang mga puso at
kamay sa mga nangangailangan, at ibigay ang
anumang kanilang kakulangan. (Deuteronomio
15:7-10). Hindi dapat magkaroon ng mga kondisyon.
Kung may pangangailangan, ito ay dapat tugunan.
Hindi magkakaroon ng mahihirap sa kanilang piling

kung tutuparin nila nang tapat ang mga utos ng
Diyos.

Sa Lumang Tipan, tahasang inilatag ng Panginoon
sa mga lIsraelita ang kapanahunan sa lupa bilang
gantimpala sa pagsunod at katapatan sa kaniya at
sa kaniyang mga batas. Naging pakikabigatan ito sa
mga hindi Kinikilala ang katotohanang naganap ang
pagbabago ng kapanahunan dahil sa ministeryo ni
Jesus. Marami ang nagkamaling inilapat ang
pangako ng kasaganaan sa mga Kristiyano, at ang
kamaliang ito ay nagdulot ng kalituhan ng isipan.

Ang kasaganaan sa lupa sa kasalukuyang panahon
ay hindi ipinangako sa mga tapat na Kristiyano.
Kaya't isabuhay natin ang batas ng pag-ibig sa
kapwa ayon sa utos ni Apostol Juan: "Si Jesucristo
ay nag-alay ng kaniyang buhay para sa atin. At
nararapat din nating ialay ang ating buhay para sa
ating mga kapatid. Kung ang sinuman ay may
materyal na pag-aari at makakita ng kapatid na lalaki
o babae na nangangailangan ngunit wala siyang
awa sa kanila, paano nga ba makakaroon ng pag-
ibig ng Diyos sa taong iyon? Mga minamahal kong
anak, huwag tayong magmahalan sa salita o sa dila
lamang, kundi sa gawa at sa katotohanan." 1 Juan
3:16-18

